
ᓄᕙᒡᔪᐊᕐᓇᖅ-19−ᑖᖅᓯᒪᖕᒪᖔᑕ ᓇᓗᓇᖅᑐᒦᑦᑐᑦ ᐃᓄᖕᓄᑦ ᐅᐸᒍᑎᑲᑕᒋᐊᖃᙱᑦᑐᑦ 

ᓄᓇᕗᒥᐅᑦ ᓄᓇᕘᑉ ᓯᓚᑖᓂᙶᖅᓯᒪᔪᑦ 
 

ᓘᒃᑖᖅ ᒪᐃᑯᓪ ᐹᑕᓴᓐ, ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓ, ᑎᓕᓯᓯᒪᓕᖅᑐᖅ 

ᓄᓇᕘᒧᐊᑲᑕᖁᔨᔪᓐᓃᖅᖢᓂ ᓯᐊᒻᒪᒃᑎᖅᑕᐅᖁᔨᙱᒨᒐᓗᐊᖅ ᓄᕙᒡᔪᐊᕐᓇᖅ-19−ᒥ.   

ᐱᒋᐊᕐᓗᒍ ᐊᐃᑉᐹ, ᒫᑦᓯ 24, 11:59 ᐅᓐᓄᐊᒃᑯᑦ: ᓄᓇᕗᒻᒥᐅᑐᐊᑦ ᐊᒻᒪ ᐃᖅᑲᓇᐃᔮᓖᑦ ᐱᓪᓚᕆᖕᓂ ᑖᒃᑯᐊᑐᐊᖅ 

ᓄᓇᕗᒧᐊᕈᓐᓇᖅᑐᑑᓂᐊᓕᖅᑐᑦ.  ᓄᓇᕗᒥᐅᑕᑦ ᑕᑯᑎᑦᑎᖃᑦᑕᕆᐊᖃᕐᓂᐊᖅᑐᑦ ᓄᓇᕗᒥᐅᑕᐅᓪᓚᕆᖕᓂᖏᓐᓂᒃ 

ᓇᓕᖅᑲᓂᒃ ᓄᓇᕗᒻᒧᐊᕈᒪᒃᐸᑕ.  ᓄᓇᕗᒻᒧᑦ ᐅᑎᓵᖅᓯᒪᓂᖏᓐᓂᒃ, ᐅᑎᓵᖅᓯᒪᔪᑦ ᐅᓪᓗᓄᑦ 14-ᓄᑦ 

ᐊᓂᖃᑦᑕᕆᐊᖃᔾᔮᙱᑦᑐᑦ ᐅᐸᒃᑕᐅᒋᐊᖃᙱᑦᑐᒥ ᐊᓂᒍᖅᓰᑐᐃᓐᓇᕐᓗᑎᒃ.  ᐅᐸᒃᑕᐅᒋᐊᖃᙱᑦᑐᑦ 

ᓇᓗᓇᐃᖅᓯᒪᔪᑦ ᐊᑖᓂ.   ᐅᓪᓗᑦ 14 ᐊᓂᒍᖅᐸᑕ, ᓄᓇᕗᒥᐅᑦ ᖃᓂᒻᒪᒃᓯᒪᙱᑦᑐᑦ ᐊᓂᑎᑕᐅᔪᓐᓇᖅᓯᓇᔭᖅᑐᑦ 

ᓄᓇᒥᓄᑦ ᐅᑎᕈᓐᓇᖅᓯᓗᑎᒃ. ᑖᓐᓇ ᐊᑐᖅᑕᐅᓂᐊᖅᑐᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᐸᒃᑐᓄᑦ, 

ᐃᓕᓐᓂᐊᖅᑎᓄᑦ ᓄᓇᖅᑲᑎᓕᒫᖏᓪᓗ ᓄᓇᒥᓄᑦ ᐅᑎᕈᒪᔪᑦ. 

ᓇᑭᙶᖅᖢᑎᒃ ᐊᐅᓪᓚᖅᑐᕕᓃᑦ ᒪᓕᒃᑕᐅᓪᓗᑎᒃ, ᓄᓇᕗᑦ ᒐᕙᒪᒃᑯᑦ ᐅᐸᒃᑕᐅᑦᑕᐃᓕᔪᓂᒃ ᐊᑐᐃᓐᓇᐅᑎᑦᑎᓂᐊᖅᑐᑦ 

ᑎᓴᒪᓂᒃ ᐅᐸᒃᑕᐅᑦᑕᐃᓕᕕᖕᓂᒃ. ᖃᖓᑕᓲᒃᑯᑦ ᐊᐅᓪᓚᑲᑕᒃᑐᓕᒫᑦ ᑐᔪᕐᒥᕕᖕᒦᑦᑐᐃᓐᓇᐅᓂᐊᖅᑐᑦ 

ᓂᕆᔾᔪᑎᖃᖅᑎᑕᐅᓗᑎᒃ ᐅᑯᓇᓃᑎᑕᐅᔪᑦ:   

 ᐋᑐᕚ;  

 ᐅᐃᓂᐲᒡ;  

 ᐃᐊᑦᒪᓐᑕᓐ; ᐅᕝᕙᓘᓐᓃᑦ 

 ᔭᓗᓇᐃ.  

ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᕙᓪᓕᐊᔭᕆᐊᓕᖕᓂᒃ ᐱᔭᕆᐊᑭᓛᒃᑯᑦ ᐱᓕᕆᑎᑦᑎᓇᓱᒃᑐᑦ ᓄᓇᕗᒥᐅᓄᑦ 

ᐃᖅᑲᓇᐃᔭᖅᑎᖃᖅᖢᑎᓪᓗ ᐊᑐᐃᓐᓇᐅᔪᓂᒃ ᐃᑲᔪᕈᓐᓇᖅᖢᑎᒃ ᐊᐱᖅᑯᑎᒃᓴᓂᒡᓗ ᑭᐅᔪᓐᓇᖅᖢᑎᒃ.   

 

ᐋᓐᓂᐊᕕᖕᒥᙶᖅᑐᑦ ᐊᓂᔪᓐᓇᖅᑎᑕᐅᔪᑦ ᐋᓐᓂᐊᕕᓕᐊᖅᓯᒪᓪᓗᑎᒃ ᐊᐅᓪᓚᖅᓯᒪᔪᑦ ᐊᒻᒪ ᐃᓕᓐᓂᐊᖅᑎᑦ 

ᖃᐅᔨᒋᐊᕐᕕᐅᖃᑦᑕᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᖃᖓᑦᑕᐅᑎᒃᓴᖏᑦ ᑲᒪᒋᔭᐅᖃᑦᑕᕐᓂᐊᕐᒪᑕ 

ᓄᓇᒥᓄᑦ ᖃᓂᓛᒧᑦ.   

 

ᖃᖓᑕᓲᒃᑯᑦ ᐊᐅᓪᓚᕆᐊᖃᖅᑐᓕᒫᑦ ᐃᒪᐃᓕᐅᖃᑦᑕᒋᐊᖃᕐᓂᐊᖅᑐᑦ ᑐᔪᕐᒥᕕᖕᒧᑦ ᐃᓂᒃᓴᖅᑖᕆᐊᖅᑐᖅᓯᒪᑎᓪᓗᒋᑦ:  

 

1. ᖃᐅᔨᒋᐊᕐᓗᑎᒃ ᐅᕗᖓ CPHOTravelRequests@gov.nu.ca. ᐱᑎᑕᐅᔪᒪᓗᑎᒡᓗ ᐊᓂᑦᑕᐃᓕᔾᔪᑎᒃᓴᒥᒃ 

ᑕᑕᑎᕆᐊᓕᖕᒥᒃ.   

2. ᖃᖓᑦᑕᐅᑎᒃᓴᓯ ᓂᐅᕕᐊᕆᓗᒍ(ᒋᑦ).  ᖃᐅᔨᒪᒋᐊᕐᓗᒍ ᓄᓇᕗᒻᒧᑦ ᐅᑎᕐᓂᐊᖅᑎᓪᓗᑎᑦ ᐅᓪᓗᓄᑦ 14−ᓄᑦ 

ᐃᓄᖃᙱᑦᑐᒦᑦᑕᕆᐊᖃᕐᓃᑦ.  ᑕᑯᑎᑦᑎᔭᕆᐊᖃᕐᓂᐊᖅᑐᑎᑦ ᓇᓕᖅᑲᒥᒃ ᖃᖓᑦᑕᐅᑎᑦ ᐅᖓᒻᒧᑦ ᐅᑎᒧᓪᓗ 

ᓂᐅᕕᐊᕆᓯᒪᔭᕐᓂᒃ ᑐᔪᕐᒥᕕᖕᒧᑦ ᐃᓂᒃᓴᖅᑖᕋᓱᒃᑎᓪᓗᑎᑦ.  

3. ᑕᑕᑎᕆᐊᓕᒃ ᐊᑕᖏᕐᓗᒍ ᑕᑕᑎᕐᓗᒍ ᐃᓄᑭᑦᑐᒦᑦᑕᕆᐊᖃᕐᓃᑦ ᐅᑯᓄᖓᓗ ᓇᒃᓯᐅᑎᓗᒍ 

CPHOTravelRequests@gov.nu.ca. ᓄᓇᕗᑦ ᒐᕙᒪᒃᑯᓐᓂ ᖃᖓᑦᑕᐅᓯᕆᔨᒥᒃ ᖃᐅᔨᒋᐊᕐᕕᐅᓇᔭᖅᐳᑎᑦ 

ᖃᓄᑐᐃᓐᓇᖅ ᐊᐱᖅᑯᑎᒃᓴᖃᒃᑲᓐᓂᖅᐸᑦ ᑐᓴᖅᑎᓪᓗᓂᑎᓪᓗ ᐃᓄᑭᑦᑐᒃᑯᕕᖕᒥ ᐃᓂᒋᓂᐊᖅᑕᕐᓂᒃ ᖃᑯᒍᓗ 

ᐃᓂᒃᓴᓕᐅᕆᐊᖃᕋᔭᕐᔭᖔᖅᐱᑦ.  

mailto:CPHOTravelRequests@gov.nu.ca
mailto:CPHOTravelRequests@gov.nu.ca


 

 

 

 

ᐃᓄᑭᑦᑐᒃᑯᕕᖕᒧᐊᖅᑕᐅᒍᔅᓯ, ᖃᖓᑕᓲᒃᑯᑦ ᓄᒃᑕᖅᓯᒪᔪᓕᒫᑦ ᐃᒪᐃᓕᐅᕐᓂᐊᕐᒪᖔᑕ ᓂᕆᐅᒋᔭᐅᓂᐊᖅᐳᑦ:  

1. ᐅᓪᓗᓄᑦ 14-ᓄᑦ ᐊᓂᑦᑕᐃᓕᓗᑎᑦ.  ᐊᓂᑦᑕᐃᓕᕝᕕᐅᔪᖅ ᒥᐊᓂᕆᔭᐅᓂᐊᖅᑐᖅ, ᖃᖓᑕᓲᒃᑯᓪᓗ 

ᓄᒃᑕᖅᓯᒪᔪᑦ ᒪᓕᒃᑐᐃᓐᓇᐅᒋᐊᖃᕐᓂᐊᖅᐳᑦ ᒪᓕᖁᔭᐅᔪᓕᒫᓂᒃ ᓄᓇᕗᒻᒧᑦ ᐅᑎᕆᐊᖃᓕᖅᐸᑕ 

ᐅᑎᖅᑎᑕᐅᔪᓐᓇᓛᕐᒪᑕ. 

2. ᐅᓪᓗᑦ 14 ᐊᓂᒍᖅᑎᓪᓗᒋᑦ, ᐱᓇᔪᒡᓗᓯ ᐱᑎᑕᐅᓗᓯᓗ, ᐊᓂᑎᑕᐅᔪᓐᓇᕐᓂᕋᐃᔾᔪᑎᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᓄᓇᕗᒻᒧᑦ ᐅᑎᕈᑎᒃᓴᒥᒃ.  

3. ᐊᔪᕈᓐᓃᖅᓴᖅᐸᒡᓗᒋᑦ ᐃᓅᖃᑎᔅᓯᓐᓂᒃ ᖃᓂᒃᓴᓗᐊᖅᑕᐃᓕᒪᓂᕐᒥᒃ ᒥᑦᑕᕐᕕᖕᒥ ᐅᑎᓚᐅᙱᓐᓂᔅᓯᓐᓂᒃ.  

ᖃᖓᑕᓲᒃᑯᑦ ᐊᐅᓪᓚᑲᑕᒃᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᐊᓂᔪᓐᓇᕐᓂᕋᕈᑎᒥᒃ 

ᑕᑯᖅᑯᔾᔨᒋᐊᖃᕐᓂᐊᖅᑐᑦ ᓄᓇᕗᒥᐅᑕᐅᓂᖏᓐᓂᒡᓗ ᓇᓕᖅᑲᓂᒃ ᖃᖓᑕᓲᕐᒧᑦ ᐃᑭᓚᐅᙱᓐᓂᖏᓐᓂᒃ.  

 

ᒥᑦᑕᕐᕕᓕᐊᕈᔾᔭᐅᔪᓐᓇᕐᓂᐊᖅᑐᑦ ᑐᔪᕐᒥᕕᖕᒥ ᐊᖏᕐᕋᒧᑦ ᐅᑎᖅᐸᓪᓕᐊᓕᖅᐸᑕ.  

 

ᑐᑭᓯᒋᐊᒐᒃᓴᒃᑲᓐᓃᑦ ᐱᔭᐅᔪᒪᔪᓐᓇᕐᒥᔪᑦ ᐃᑭᐊᖅᑭᕕᒃᑯᑦ ᐅᕗᙵᕐᓗᓯ CPHOTravelRequests@gov.nu.ca.  

